
Alþjóðasamvinna í gjaldeyrismálum. 

Víðtæk og vaxandi samvinna í fjár-
málum og efnahagsmálum hefur 

mjög sett svip sinn á hagþróun 
áranna eftir heimsstyrjöldina síðari. 
Grundvöllur þessarar samvinnu var 
stofnun Alþjóðagjaldeyrissjóðsins og 
Alþjóðabankans í lok styrjaldarinn-
ar, en síðan hafa bætzt við fleiri 
stofnanir, sem eru svæðisbundnar í 
starfsemi sinni, svo sem Efnahagssam-
vinnustofnunin í París, Efnahagsbanda-
lag Evrópu og Fríverzlunarbandalag 
Evrópu. Margar aðrar stofnanir hafa 
komið til, sem of langt yrði upp að telja. 

Að baki þessarar þróunar liggur vax-
andi skilningur manna um allan heim 
á þvi, hve mikilvæg frjáls alþjóðavið-
skipti eru fyrir hagþróunina og batn-
andi lífskjör. Hitt skiptir e. t. v. ekki 
minna máli, að árin eftir heimskrepp-
una miklu höfðu fært mönnum bitra 
reynslu af áhrifum hafta og hvers kon-
ar viðskiptatálmana á hagkerfi heims-
ins. 

Árangur sá, sem náðst hefur i efna-
hagsmálum eftir styrjöldina, er óneitan-
lega stórkostlegur, þótt mörg vanda-
mál séu þar enn óleyst, einkum í hin-
um vanþróuðu hlutum heimsins. Þetta 
tveggja áratuga tímabil hefur hagvöxt-
ur verið örari og samfelldari en 

nokkru sinni fyrr, og er enginn vafi 
á því, að aukning alþjóðaviðskipta, af-
nám hafta, frjáls gjaldeyrisviðskipti og 
lækkun tollmúra hafa átt meginþátt i 
þessum árangri. 

En með hverjum ájanga koma ný 
vandamál. Stóraukin alþjóðaviðskipti og 
frjálsræði í gjaldeyrisyfirfærslum hljóta 
að kalla á sterkari peningalegan 
grundvöll. Vaxandi gjaldeyrisvarasjóð-
ir verða að vera fyrir hendi og styrk 
alþjóðleg samtök til þess að forðast þær 
hættur, sem jafnvægisleysi í gjaldeyris-
viðskiptum einstakra þjóða og sveiflur 
í verðlagi og framleiðslu hljóta ætið að 
hafa í för með sér. Hingað til hefur 
þetta að mestu tekizt, en þó ekki án 
þess, að nokkrum sinnum hafi mynd-
azt hættuástand, sern stefnt hefði getað 
þróun heimsviðskiptanna í hættu, t. d. 
fyrir tæpu ári vegna hinna miklu erf ið-
leika sterlingspundsins. 

Miklar umræður hafa orðið um það á 
alþjóðavettvangi undanfarin tvö ár, 
hvaða ráðstafanir megi gera til þess að 
styrkja greiðslukerfi heimsins. Leiddi 
þetta til þess, að fyrir nokkrum árum 
var gerður samningur tíu helztu iðn-
aðarríkja heimsins um gagnkvæmar lán-
veitingar í því skyni að styrkja greiðslu-
kerfið. Og í fyrra á aðalfundi Alþjóða-


